
  
 
 

 

24. oktober 2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

1) Ilumoorpa oqarasuaatikkut siunnersuisarfiit suli kattunneqarsimanngitsut? 

 

2) Sooq suli kattunneqarsimanngillat? 

 

3) Oqarasuaatikkut siunnersuisarfiit ammasarnerisa sivitsornissaat qanoq Naalakkersuisut 

pilersaaruteqarfigaat? 

 

4) Naalakkersuisut innuttaasunut imminornissamut eqqarsaatilllit ulloq unnuarlu 

saaffissaqarnissaat pillugu qanoq iliuuseqarniarpat? 

 

(Inatsisartuni ilaasortaq Sara Olsvig, Inuit Ataqatigiit) 

Tunngavilersuut: 

Naalakkersuisut 2017-mi, ilaatigut Naalagaaffiit Peqatigiit meeqqat pillugit ataatsimiititaliarsiaata 

innersuussutai tunngavigalugit, oqarasuaatikkut siunnersuisarfiit kattutissallugit aalajangerput, 

ilanngulluguttaaq ammarsarfiisa sivitsornissaat aalajangiunneqarpoq aningaasaleeqqittoqarlunilu. 

Ullut tamaasa Nunatsinni meeraqarpoq, inuussuttoqarpoq inersimasoqarlunilu inuunermi 

ajornartorsiorfiusumi, ingammik imminut toqunnissamik eqqarsaateqarsimagunik, saaffissaminnik 

pisariaqartitsilluinnartut. Taamaammat oqarasuaatikkut siunnersuisarfiit suli 

kattunneqarsimanngippata assut isornarpoq.  

Apeqqutimma ullut suliffiusut qulit qaangiutsinnagit akineqarsimanissaat kissaatigaara. 

 


